
ABSTRACT 

In recent years, dorsopathies have gained increasing significance due to their rising prevalence among 
young patients. In individuals under 40 years of age, chronic pain in the lumbar and cervical regions, 
as well as the early development of vertebrogenic neurological syndromes, are considered in the 
context of undifferentiated connective tissue dysplasia as an important pathogenetic factor. 
Undifferentiated connective tissue dysplasia is associated with congenital disorders of collagen and 
elastin metabolism and manifests with multiple clinical and phenotypic features involving the 
musculoskeletal, cardiovascular, and nervous systems. Therefore, early identification of 
undifferentiated connective tissue dysplasia in patients with dorsopathies is essential for optimizing 
diagnostic and therapeutic strategies. 

АННОТАЦИЯ 
В последние годы дорсопатии приобретают особую значимость в связи с увеличением частоты 
их встречаемости у пациентов молодого возраста. Особенно у лиц до 40 лет хронические боли 
в поясничной и шейной областях, а также раннее развитие вертеброгенных неврологических 
синдромов рассматриваются в контексте недифференцированной дисплазии соединительной 
ткани как важного патогенетического фактора. Недифференцированной дисплазии 
соединительной ткани связана с врождёнными нарушениями метаболизма коллагена и 
эластина и проявляется множественными клинико-фенотипическими признаками со стороны 
опорно-двигательного аппарата, сердечно-сосудистой и нервной систем. В связи с этим ранняя 
диагностика недифференцированной дисплазии соединительной ткани у пациентов с 
дорсопатиями имеет важное значение для оптимизации диагностической и лечебной тактики. 
Ключевые слова: дорсопатия, недифференцированная дисплазия соединительной ткани, 
фенотипические признаки, гипермобильность суставов, шкала Бейтон, шкала ВАШ, пациенты 
молодого возраста. 

DORSOPATIYADA DIFFERENSIYALLASHMAGAN BIRIKTIRUVCHI TO‘QIMA 

DISPLAZIYASINI ANIQLASHDA FENOTIPIK BELGILAR 
VA BEIGHTON, VASH SHKALASINING DIAGNOSTIK QIYMATI 

 
ANNOTATSIYA 

So‘nggi yillarda dorsopatiyalar yosh bemorlarda uchrash chastotasining ortib borishi bilan ahamiyat 
kasb etmoqda. Ayniqsa, 40 yoshgacha bo‘lgan shaxslarda bel va bo‘yin sohasidagi surunkali 
og‘riqlar, vertebrogen nevrologik sindromlarning erta rivojlanishida differensiyallashmagan 
biriktiruvchi to‘qima displaziyasi muhim patogenetik omil sifatida qaralmoqda. 
Differensiyallashmagan biriktiruvchi to‘qima displaziyasi kollagen va elastin metabolizmining 
tug‘ma buzilishi bilan bog‘liq bo‘lib, tayanch-harakat apparati, yurak-qon tomir va nerv tizimi 
tomonidan ko‘plab klinik-fenotipik belgilar bilan namoyon bo‘ladi. Shu bois, dorsopatiyali 
bemorlarda differensiyallashmagan biriktiruvchi to‘qima displaziyasini erta aniqlash diagnostika va 
davolash taktikasini optimallashtirishda muhim hisoblanadi. 
Kalit so’zlar: Dorsopatiya, differensiyallashmagan biriktiruvchi to‘qima displaziyasi, fenotipik 
belgilar, bo‘g‘imlar gipermobilligi, Beighton shkalasi, VASH shkalasi, yosh bemorlar. 
 

Kirish. Dorsopatiyalar zamonaviy nevrologiya va vertebrologiyaning dolzarb 
muammolaridan biri bo‘lib, ayniqsa yosh va mehnatga layoqatli aholida uchrashi bilan ahamiyatlidir. 
So‘nggi yillarda olib borilgan tadqiqotlar shuni ko‘rsatadiki, 40 yoshgacha bo‘lgan bemorlarda 
dorsopatiyaning erta boshlanishi va qaytalanuvchi kechishi ko‘pincha struktur-funksional asosga ega 
bo‘lib, differensiyallashmagan biriktiruvchi to‘qima displaziyasi bilan bog‘liq bo‘ladi[1,2]. 

Differensiyalashmagan biriktiruvchi toʻqima displaziyalari (DBTD) – bu genetik jihatdan 
belgilangan holatlar boʻlib, ular biriktiruvchi toʻqimaning tolali tuzilmalari va asosiy moddasidagi 
nuqsonlar bilan tavsiflanadi. Ushbu nuqsonlar aʼzolar va tizimlarning shakllanish jarayonini 
buzilishiga olib keladi, progressiv kechishga ega boʻladi hamda assotsiatsiyalangan patologiyaning, 
shuningdek, dori vositalarining farmakokinetikasi va farmakodinamikasining oʻziga xos 
xususiyatlarini belgilaydi.  Genetik nuqson gen ekspressiyasining vaqtinchalik qonuniyatlariga 
muvofiq istalgan yoshda namoyon boʻlishi mumkin. Differensiyalanmagan biriktiruvchi toʻqima 
displaziyalari (biriktiruvchi toʻqima displaziyasining sindromsiz shakllari, biriktiruvchi toʻqimaning 

nospetsifik buzilishlari) holatida genetik determinantlarning amalga oshishi, biriktiruvchi 
toʻqimaning irsiy buzilishlaridan farqli oʻlaroq, koʻp jihatdan tashqi sharoitlar bilan belgilanadi. 
Biriktiruvchi toʻqima displaziyalarining rivojlanishi negizida biriktiruvchi toʻqimaning strukturaviy 
oqsillari sintezi/katabolizmi yoki ushbu jarayonlarda ishtirok etuvchi fermentlar uchun masʼul 
boʻlgan gen mutatsiyalari yotadi [1,2,3,4] 

Differensiyalanmagan biriktiruvchi toʻqima displaziyalarining (DBTD) tarqalishi – 1:5 
nisbatda. Yoshlar orasida biriktiruvchi toʻqima dismorfogenezining ayrim tashqi koʻrinishlari 85,4% 
hollarda uchraydi. DBTD koʻrinishlarining kritik davri oʻsmirlik yoshi hisoblanadi, chunki bu davrda 
biriktiruvchi toʻqima hajmi organizmning oʻsishi va rivojlanishiga mutanosib ravishda ortadi. Qoida 
tariqasida, 35 yoshdan oshgan DBTD bilan ogʻrigan bemorlarning mutlaq koʻpchiligida asosiy 
muammoni klinik sindromlarning asoratlari tashkil etadi, bu esa ushbu guruh bemorlarining 
nogironligiga va oʻlimiga sabab boʻladi. [4,6,7,8]. 

Differensiyalanmagan biriktiruvchi toʻqima displaziyalarining (DBTD) klinik koʻrinishlari 
koʻp jihatdan organizmning u yoki bu tizimiga taʼsir etuvchi yetakchi klinik sindrom bilan bogʻliq. 
Uzoq vaqt davomida DBTDda nerv tizimi intakt, ya’ni saqlangan deb hisoblab kelingan. Biroq 
nevrologik xususiyatga ega bo‘lgan qator shikoyatlar (bosh og‘rig‘i, bosh aylanishi, og‘riq 
sindromlari, mushak zaifligi, tez charchash) tadqiqotchilar e’tiborini tortdi va so‘nggi yillardagi bir 
qator ishlar DBTD ning nevrologik jihatlari mavjudligini ko‘rsatdi [1, 9]. 

Biriktiruvchi to’qima differentsiyalashmagan displaziyasining nevrologik belgilari orasida 
yuvenil osteoxondroz, umurtqalararo churralar, spondilolistez va vertebrobazilar yetishmovchilik 
shaklida vertebrogen sindromning turli ko'rinishlarini yetakchi o’rinni egallaydi. Nerv tizimining 
vertebrogen kasalliklari  keng tarqalgan kasalliklar guruhidir. Vertebrogen og’riqlar o'tkir respiratorli 
infektsiyalardan keyin shifokorga murojaat qilishning ikkinchi eng keng tarqalgan sababidir. Kattalar 
aholi orasida og'riq sindromlarining epidemiologiyasini o'rganish natijalariga ko'ra, surunkali 
vertebrogen og'riqlarning tarqalishi 42,4% - 56,7% ni tashkil qiladi.[11].  Nogironlikka olib kelishi 
bo’yicha birinchi o'rinlardan birini egallaydi. Vertebrogen og’riqlarni o'rganish bo'yicha olib 
borilayotgan izlanishlarga qaramay, ularning tarqalishi nafaqat kamaymaydi, balki har yili o'sib 
bormoqda, bu ko'plab tadqiqotlar tomonidan tasdiqlangan.  Vertebrogen og'riqlarning oldini olish 
muammosi hozirgi vaqtda muhim tibbiy-ijtimoiy vazifa bo'lib, mehnatga layoqatli aholi orasida 
ushbu patologiyaning paydo bo'lish chastotasi bilan izohlanadi. Bundan tashqari, so'nggi o'n 
yilliklarda nafaqat mehnatga layoqatli aholi, balki bolalar va o'smirlar orasida ham bel og'rig'i bilan 
og'rigan bemorlar soni ko'paymoqda. Shu bilan birga, dorsopatiyalar va biriktiruvchi to'qima 
displaziyasi o'rtasidagi bog'liqlikni ko'rsatadigan izlanishlar paydo bo'ldi. Shu munosabat bilan, 
radikulopatiya bilan og'rigan bemorlarda biriktiruvchi to’qima        o’zgarishlarini aniqlash, xususan, 
uning erta davridagi o’zgarishlari bugungi kunda dolzarbdir. 

DBTD da vegetativ nerv tizimi ham shikastlanadi va simpatikotonik namoyonlar ustunlik 
qiladi [5, 10, 12]. Shikoyatlar orasida birinchi o‘rinda pektalgik sindrom turadi: u yoshlik davridan 
boshlab bemorlarni bezovta qiladigan, yurak sohasida uzoq davom etuvchi noyob, sanchuvchi 
og‘riqlar bilan namoyon bo‘ladi, ko‘pincha emotsional zo‘riqishlar bilan bog‘liq bo‘ladi va sedativ 
preparatlar qabul qilish yoki dam olish orqali kamayadi. 

DBTDni aniqlashda fenotipik belgilar muhim skrining mezonlari hisoblanadi. Adabiyotlarda 
quyidagi belgilar eng ko‘p uchrashi ko‘rsatilgan: astenik tana tuzilishi, bo‘g‘imlar gipermobilligi, 
skolioz va kifoz, yassi oyoqlik, terining yuqori elastikligi, striyalar, varikoz kengayishlar[9]. 

Bir nechta mualliflar fenotipik belgilar soni ortishi bilan dorsopatiyaning klinik og‘irligi 
o‘rtasida musbat bog‘liqlik mavjudligini ta’kidlaydi[10]. Shu bilan birga, faqat fenotipik baholash 
subyektiv bo‘lishi mumkinligi sababli, standartlashtirilgan shkalalardan foydalanish tavsiya etiladi. 

Beighton shkalasi bo‘g‘imlar gipermobilligini baholash uchun eng keng qo‘llaniladigan 
usullardan biri bo‘lib, 0 dan 9 ballgacha baholanadi[11]. Ko‘pchilik tadqiqotlarda ≥4 ball DBTD 
ehtimoli yuqori bo‘lgan holat sifatida qabul qilinadi[12]. 

Dorsopatiyali bemorlarda Beighton shkalasi ballari nazorat guruhiga nisbatan sezilarli yuqori 
bo‘lishi ko‘plab tadqiqotlarda tasdiqlangan. Bundan tashqari, Beighton shkalasi ko‘rsatkichlari og‘riq 

sindromining davomiyligi va qaytalanuvchi kechishi bilan ishonchli korrelyatsiyaga ega ekanligi 
qayd etilgan[13].  

So‘nggi yillarda kompleks yondashuv — ya’ni fenotipik belgilarni Beighton shkalasi bilan 
birgalikda baholash — DBTDni aniqlashda eng maqbul usul sifatida qaralmoqda[14]. Ushbu 
yondashuv diagnostik sezuvchanlikni oshirib, yosh bemorlarda dorsopatiyaning patogenetik 
asoslarini aniqlash imkonini beradi. 

Tadqiqotlarning katta qismi bo‘g‘imlar gipermobillik sindromi (BGMS)dagi algik 
namoyonlarga bag‘ishlangan [12,13]. BGMS li bemorlarda umurtqa sohasidagi og‘riqlarning uchrash 
chastotasi yuqoriroq (61,7%) ekani aniqlangan. Ayollarda og‘riq asosan bel sohasida, erkaklarda esa 
ko‘krak va ko‘krak-bel sohalarida lokalizatsiyalanadi. Bemorlar og‘riqni o‘rtacha ifodalangan, noyob 
yoki tortuvchi xususiyatda deb ta’riflaydilar. BGMSli bemorlarda tayanch-harakat apparatining 
boshqa buzilishlari ham ishonchli ravishda ko‘proq aniqlangan. 

O‘tkazilgan tadqiqotlarda belning quyi qismida og‘riq bilan murojaat qilgan bemorlarda 
DBTD sindromi tez-tez tashxislanishi, vizual-analog shkala (VASH) bo‘yicha og‘riq intensivligi esa 
DBTD belgilari bo‘lmagan bemorlarga nisbatan yuqoriroq ekani ko‘rsatilgan [14]. Zamonaviy 
tibbiyotning dolzarb mavzularidan biri bo‘lgan DBTD skelet-mushak tizimining o‘tkir va surunkali 
og‘riq sindromlari hamda serebrovaskulyar hodisalar bilan bog‘liq nevrologik jihatlarga ham ega.  
Adabiyotlar sharhi natijalariga ko‘ra, differensiyallashmagan biriktiruvchi to‘qima displaziyasi 
dorsopatiyaning erta rivojlanishi va og‘ir kechishida muhim rol o‘ynaydi. Fenotipik belgilarni 
aniqlash va Beighton va VASH shkalasidan foydalanish DBTDni skrining va dastlabki diagnostika 
qilishda oddiy, ishonchli va informativ usullar hisoblanadi. Ushbu yondashuvni klinik amaliyotga 
keng joriy etish dorsopatiyali yosh bemorlarda diagnostika va davolash samaradorligini oshiradi. 

Tadqiqot maqsadi. 
40 yoshgacha bo‘lgan dorsopatiyali bemorlarda DBTDni aniqlashda fenotipik belgilar va 

Beighton va VASH shkalasining diagnostik ahamiyatini baholash. 
Tadqiqot materiali va usullari. 
Tadqiqotda 18–40 yosh oralig‘idagi 104 nafar dorsopatiyali bemor tekshirildi. Barcha 

bemorlarda klinik-nevrologik tekshiruv, DBTDga xos fenotipik belgilarni baholash (astenik tana 
tuzilishi, bo‘g‘imlar gipermobilligi, skolioz, kifoz, yassi oyoqlik, terining elastikligi, striyalar, 
varikoz kengayishlar) o‘tkazildi.  Bemorlarni VASH, Beighton shkalasi (0–9 ball) asosida baholandi.  

Tadqiqot natijalari 
Tadqiqot doirasida dorsopatiya bilan murojaat qilgan va biriktiruvchi to‘qimaning 

differensiallashmagan displaziyasi (DBTD) belgilari aniqlangan 104 nafar bemor tekshirildi. 
Tadqiqotga 18 yoshdan 40 yoshgacha bo‘lgan bemorlar jalb etildi. Bemorlarning jinsiy tarkibi tahlili 
shuni ko‘rsatdiki, tekshirilganlar orasida ayollar – 72 nafar (69,2%), erkaklar esa 32 nafar (30,8%) ni 
tashkil etdi (1-jadval).  Bemorlarning o‘rtacha yoshi 34,6 ± 0,5 yilni tashkil etdi. Ayol bemorlarning 
o‘rtacha yoshi 34,9 ± 0,6 yil, erkak bemorlarda esa 35,2 ± 0,1 bo‘ldi. Ayol va erkak bemorlar o‘rtasida 
o‘rtacha yosh ko‘rsatkichlari bo‘yicha sezilarli farq aniqlanmadi. Bunda, tadqiqotimizda ayollar 
ustunligi aniqlandi (ayol:erkak = 2,25:1), bu DBTD ning ayollarda ko‘proq uchrashini ko’rsatadi va 
adbiyotlardagi ma’lumotlarga mos keladi. Bemorlarning o‘rtacha yoshi 34,6 ± 0,5 yil bo‘lib, kasallik 
asosan mehnatga layoqatli va o‘rta yosh davrida klinik ahamiyat kasb etishini ko‘rsatadi. Erkak 
bemorlarda o‘rtacha yosh ayollarga nisbatan biroz yuqoriroq bo‘lib, bu dorsopatiyaning kechroq 
klinik namoyon bo‘lishi bilan izohlanishi mumkin. 18–40 yosh oralig‘ida bemorlarning keng qamrab 
olinishi DBTD va dorsopatiyaning aynan yoshlarda namoyon bo‘lishini tasdiqlaydi. 

Klinik tadqiqotning birinchi bosqichida bemorlarning shikoyatlari va hayotiy hamda kasallik 
anamnezi batafsil o‘rganildi. Bemorlarning aksariyatida asosiy shikoyatlar surunkali yoki 
qaytalanuvchi og‘riq sindromi bilan namoyon bo‘ldi. Og‘riqlar ko‘pincha bo‘yin (servikal), ko‘krak 
va bel (lumbosakral) sohalarida joylashgan bo‘lib, jismoniy zo‘riqish, uzoq vaqt bir holatda qolish, 
ob-havo o‘zgarishi bilan kuchayishi qayd etildi. Og‘riq sindromi bilan birga mushaklarda tez 
charchash, qotish va noqulaylik hissi bemorlarning katta qismida kuzatildi. Nevrologik xarakterdagi 
shikoyatlar orasida bosh og‘rig‘i, bosh aylanishi, paresteziyalar (uvushish, sanchish hissi), qo‘l va 
oyoqlarda sovuqlik yoki kuchsizlik sezilishi tez-tez uchradi. Ayrim bemorlar vegetativ buzilishlarga 

xos shikoyatlar — yurak urishining tezlashishi, arterial bosimning o‘zgaruvchanligi, terlashning 
ortishi, umumiy holsizlik va uyqu buzilishlarini ham ta’kidlashdi. Anamnez ma’lumotlarini tahlil 
qilish jarayonida bemorlarning ko‘pchiligida bolalik davridan boshlab paydo bo‘lgan skelet-mushak 
tizimi bilan bog‘liq muammolar, tez-tez bo‘ladigan bel va bo‘yin og‘riqlari, jismoniy yuklamaga past 
chidamlilik aniqlandi. Ayrim bemorlar anamnezida tez-tez bo’gim chiqishlari, bo‘g‘imlarda og‘riq 
va beqarorlik hissi, shuningdek, yassi oyoqlik yoki umurtqa pog‘onasi qiyshayishlari mavjudligi qayd 
etildi. Oilaviy anamnezni o‘rganishda bir qator bemorlarda yaqin qarindoshlarda umurtqa pog‘onasi 
kasalliklari, bo‘g‘im patologiyalari yoki surunkali og‘riq sindromlari mavjudligi aniqlanib, bu holat 
biriktiruvchi to‘qima differensiallashmagan displaziyasiga xos irsiy moyillik ehtimolini ko‘rsatdi. 
Bemorlarni tekshirish natijasida 1-jadvalda keltirilgan shikoyatlar aniqlandi.  

Shikoyatlar va anamnez tahlili dorsopatiya bilan murojaat qilgan bemorlarning aksariyatida 
biriktiruvchi to‘qima differensiallashmagan displaziyasiga xos klinik va nevrologik belgilar 
mavjudligini ko‘rsatdi. Ayniqsa, surunkali og‘riq sindromi, vegetativ buzilishlar, mushak va 
bo‘g‘imlarga oid shikoyatlarning yuqori uchrash chastotasi ushbu holatning klinik ahamiyatini 
tasdiqlaydi va keyingi bosqichdagi obyektiv klinik-nevrologik tekshiruvlar uchun asos bo‘lib xizmat 
qiladi. 

Jadval 1 

№ Klinik belgilar va anamnestik ko‘rsatkichlar 
Bemorlar 
soni (n) 
 

Ulushi 
(%) 
 

1 Umurtqa pog‘onasida surunkali yoki qaytalanuvchi og‘riqlar 
(servikal, torakal, lumbosakral) 

104 
 

100 
 

2 Jismoniy zo‘riqish va statik yuklama bilan og‘riqning kuchayishi 87 
 

83,7 
 

3 Mushaklarda tez charchash va qotishish hissi 79 
 

76,0 
 

4 Bosh og‘rig‘i 68 
 

65,4 
 

5 Bosh aylanishi 54 
 

51,9 
 

6 Paresteziyalar (uyushish, sanchish, “chumoli o’rmalash” hissi) 
 

61 
 

58,7 
 

7 Qo‘l va oyoqlarda kuchsizlik yoki sovuqlik hissi 
 

46 
 

44,2 
 

8 Vegetativ buzilishlar (yurak urishining tezlashishi, terlash, AB 
o‘zgarishi) 

57 
 

54,8 
 

9 Umumiy holsizlik, tez toliqish 72 
 

69,2 
 

10 Uyqu buzilishlari 49 
 

47,1 
 

11 
Bolalik davridan skelet-mushak tizimi bilan bog‘liq shikoyatlar 
mavjudligi 
 

63 
 

60,6 
 

12 Bo‘g‘imlarda og‘riq yoki beqarorlik hissi 58 
 

55,8 
 

13 Yassi oyoqlik, umurtqa pog‘onasi qiyshayishi haqida anamnez 52 
 

50,0 

DBTD ning fenotipik ko‘rinishlari aniqlash natijalari - tadqiqot davomida DBTD ga xos 

fenotipik belgilar maxsus klinik ko‘rik va antropometrik baholash asosida aniqlandi. Tekshiruv 
natijalariga ko‘ra, bemorlarning aksariyatida tana tuzilishining astenik yoki displastik turi, bo‘y 
uzunligining nisbatan balandligi va tana massasi indeksining past yoki chegaraviy qiymatlari 
kuzatildi. Skelet tizimiga oid fenotipik belgilar orasida umurtqa pog‘onasi qiyshayishlari (skolioz, 
kifoz, lordozning kuchayishi), ko‘krak qafasining deformatsiyalari, shuningdek, yassi oyoqlik keng 
tarqalgan bo‘lib, bu holatlar umurtqa pog‘onasiga tushadigan biomexanik yuklamaning notekis 
taqsimlanishiga olib kelishi aniqlandi. 

Bo‘g‘im tizimini baholash jarayonida bemorlarning muayyan qismida bo‘g‘imlarning 
ortiqcha harakatchanligi, beqarorlik va tez-tez og‘riq paydo bo‘lishi qayd etildi. Bu belgilar ko‘pincha 
dorsopatiyaning erta boshlanishi va og‘riq sindromining surunkali kechishi bilan bog‘liq ekani 
aniqlandi. 

Teri va yumshoq to‘qimalar holatini tekshirishda teri elastikligining ortishi, yupqaligi, ba’zi 
bemorlarda striyalar va sekin bituvchi mayda jarohatlar aniqlanib, bu holatlar kollagen tuzilishining 
buzilishiga xos fenotipik belgilar sifatida baholandi. Quyida DBTD ning fenotipik ko‘rinishlari 
bo‘yicha natijalar 2-jadvalda keltirilgan. 

Jadval 2 

14 Oilaviy anamnezda biriktiruvchi to‘qima patologiyalariga xos 
holatlar 

41 
 

39,4 
 

№ 
 Fenotipik belgilar 

Bemorlar soni 
(n=104) 
 

Ulushi (%) 
 

1 Astenik yoki displastik tana tuzilishi 69 
 

66,3 
 

2 
 

Tana massasi indeksining past yoki chegaraviy 
bo‘lishi 

62 
 

59,6 
 

3 
Umurtqa pog‘onasi qiyshayishlari (skolioz, 
kifoz, giperlordoz) 
 

71 
 

68,3 
 

4 Ko‘krak qafasi deformatsiyalari 
 

38 
 

36,5 
 

5 
 

Yassi oyoqlik 
 

57 
 

54,8 
 

6 
Bo‘g‘imlarning ortiqcha harakatchanligi 
(gipermobillik) 
 

49 
 

47,1 
 

7 
 

Bo‘g‘imlarda beqarorlik va tez-tez og‘riq 
 

53 
 

51,0 
 

8 
 

Qo‘l-oyoqlarning nisbatan uzunligi 
(dolixostenomeliya) 
 

41 
 39,4 

9 Teri elastikligining ortishi, yupqa teri 
 

46 
 

44,2 
 

10 
 Teri striyalari (travmasiz) 29 

 
27,9 
 

11 
 

Yuz skeletiga xos dismorfik belgilar (tor yuz, 
yuqori tanglay) 
 

34 
 

32,7 

Shuningdek, bemorlarning bir qismida yuz skeletiga xos dismorfik belgilar (tor yuz, yuqori 
tanglay, tishlar qatorining notekisligi) aniqlanib, bu holatlar DBTDning tizimli xarakterini ko‘rsatdi. 
Fenotipik belgilar ko‘pincha bir-biri bilan kombinatsiyalangan holda uchrab, bemorlarning klinik 
holati va nevrologik simptomatika og‘irligiga bevosita ta’sir ko‘rsatishi kuzatildi.  

Fenotipik baholash natijalari dorsopatiya bilan murojaat qilgan bemorlarning ko‘pchiligida 
biriktiruvchi to‘qima differensiallashmagan displaziyasiga xos skelet, bo‘g‘im, teri va tana 
tuzilishidagi o‘zgarishlar mavjudligini ko‘rsatdi. Belgilarning yuqori darajada kombinatsiyalangan 
holda uchrashi DBTD ning tizimli xarakterini va dorsopatiya rivojlanishidagi muhim rolini 
tasdiqlaydi. 

Beighton shkalasi asosida o‘tkazilgan baholash natijalari dorsopatiya bilan murojaat qilgan 
bemorlarning 43,3 % ida klinik ahamiyatga ega bo‘lgan bo‘g‘im gipermobilligi mavjudligini 
ko‘rsatdi. Chegaraviy gipermobillik holatlari bilan birgalikda tahlil qilinganda, bo‘g‘im apparatining 
funksional yetishmovchiligi biriktiruvchi to‘qima differensiallashmagan displaziyasining muhim 
fenotipik belgisi ekanligi aniqlandi. Ushbu ko‘rsatkichlar dorsopatiya rivojlanishi va og‘riq 
sindromining surunkalashuvida sezilarli rol o‘ynaydi 

Dorsopatiya bilan murojaat qilgan bemorlarda og‘riq darajasi Visual Analog Scale (VASH) 
yordamida baholandi. Bemorlardan og‘riq intensivligi 0 (og‘riq yo‘q) dan 10 (eng kuchli og‘riq) 
gacha baholandi. 

Lumbal va aralash dorsopatiya bo‘lgan bemorlarda og‘riq eng yuqori darajada baholandi 
(VASH 6,3 va 7,1), bu radikulyar sindrom va mushak-reflektor buzilishlar bilan uyg‘unlashadi. 

Servikal dorsopatiyada o‘rtacha og‘riq darajasi 5,8 bo‘lib, asosan bosh aylanishi va vegetativ 
simptomlar bilan birga kuzatildi. 

Torakal dorsopatiyada og‘riq nisbatan past (4,7), bu hududdagi nevrologik buzilishlar kam 
uchrashiga mos keladi. 

Bemorlarning 55,7%ida og‘riq o‘rta va kuchli (VASH ≥5) bo‘lib, bu dorsopatiyaning klinik 
ahamiyatini va davolashni individualizatsiya qilish zaruratini ko‘rsatadi. 

To’plangan barcha ma’lumotlarni birlashtirib dorsopatiya turi, VASH og‘riq darajasi va 
DBTD fenotipik belgilarini orasidagi o’zaro bog’liqlikni diagrammada ko’rsatilgan.  

Diagramma orqali VASH og‘riq va DBTD belgilarining dorsopatiya turiga qarab o‘zaro 
bog‘liqligi vizual tarzda aniq ko‘rinadi: 

Aralash dorsopatiya: eng yuqori og‘riq (VASH 7,1 ±1,5) va DBTD fenotipik belgilarining 
yuqori foizi (90%) kuzatildi. Bu holat murakkab klinik kechishni va individual davolashni talab 
qiladi. 

Lumbal dorsopatiya: o‘rtacha og‘riq darajasi yuqori (6,3 ±1,8) va fenotipik belgilar ham 
yuqori chastotada uchradi, radikulyar sindrom va mushak-reflektor buzilishlar bilan uyg‘unlashadi. 

Servikal dorsopatiya: o‘rtacha og‘riq (5,8 ±1,6) va DBTD belgilarining 68,8% uchrashi, 
vegetativ buzilishlar va bosh aylanishi bilan bog‘liq. 

Torakal dorsopatiya: eng past og‘riq (4,7 ±1,4) va fenotipik belgilar (66,7%) bilan 
tavsiflanadi. Nevrologik buzilishlar nisbatan kam uchraydi. 

Muhokama.  
Tadqiqot natijalarini statistik qayta ishlash SPSS / Statistica dasturlari yordamida amalga 

oshirildi. Miqdoriy ko‘rsatkichlar M ± SD ko‘rinishida ifodalandi. Guruhlararo taqqoslashda Student 
t-testi va χ²-testi, o‘zaro bog‘liqlikni aniqlashda Spearman rang korrelyatsiya koeffitsienti (r) 
qo‘llanildi. Statistik ahamiyat darajasi p < 0,05 deb qabul qilindi. 

Dorsopatiya turlari bo‘yicha VASH ko‘rsatkichlari taqqoslanganda, og‘riq intensivligi 
lokalizatsiyaga qarab ishonchli darajada farqlanishi aniqlandi (p < 0,01). Eng yuqori og‘riq darajasi 
aralash va lumbal dorsopatiyada kuzatildi. 

Beighton shkalasi bo‘yicha ≥5 ball to‘plagan bemorlarda: 

12 
 

Tishlar qatorining notekisligi 
 

37 
 

35,6 
 

13 
 

Bir nechta fenotipik belgilar kombinatsiyasi 
 

78 
 

75,0 

radikulyar sindrom, mushak-tonik buzilishlar, sezgirlik va reflektor o‘zgarishlar ishonchli 
darajada ko‘proq uchrashi aniqlandi (p < 0,05). 

Shuningdek, Beighton ballari bilan VASH o‘rtasida ijobiy korrelyatsiya kuzatildi: 
r = 0,58 
p < 0,01 
Statistik tahlil natijalari shuni ko‘rsatdiki: 
DBTD belgilarining ko‘payishi og‘riq sindromining kuchayishi va nevrologik buzilishlarning 

og‘irlashuvi bilan bog‘liq (r = 0,54–0,62; p < 0,01); 
Beighton shkalasi bo‘yicha bo‘g‘im gipermobilligi dorsopatiyaning klinik kechishini 

og‘irlashtiruvchi mustaqil omil hisoblanadi. 
Xulosa. 
O‘tkazilgan tadqiqot natijalari dorsopatiya bilan murojaat qilgan bemorlarda  DBTD klinik va 

nevrologik jihatdan muhim ahamiyatga ega ekanligini ko‘rsatdi. Tadqiqotga jalb etilgan 104 nafar 
bemorda DBTDning fenotipik va klinik belgilari dorsopatiyaning kechishi, og‘riq sindromining 
ifodalanish darajasi bilan uzviy bog‘liqligi aniqlandi. 

DBTD belgilariga ega bemorlarda dorsopatiya ko‘pincha surunkali, qaytalanuvchi va aralash 
shakllarda kechishi, og‘riq sindromining yuqori darajada namoyon bo‘lishi bilan tavsiflandi. 

Kasallikning mehnatga layoqatli yoshda ko‘proq aniqlanishi ushbu patologiyaning ijtimoiy va 
klinik ahamiyatini yanada oshiradi. Olingan natijalar dorsopatiyali bemorlarni tekshirishda DBTDni 
majburiy hisobga olish zarurligini tasdiqlaydi. 

DBTD fenotipik belgilar va bo‘g‘im gipermobilligi dorsopatiya klinik kechishini 
og‘irlashtiruvchi mustaqil omil hisoblanadi. VAS og‘riq va fenotipik belgilar bir-biri bilan 
uyg‘unlashadi, bu individual davolash va reabilitatsiya strategiyasini belgilashda asosiy klinik 
indikator hisoblanadi.   

